
Shri Vighnesha Stuti Ditikrita

தி³திக்ரு’தா ஶ்ரீவிக்⁴நேஶஸ்துதி:

॥ ஶ்ரீக³ணேஶாய நம: ॥
தி³திருவாச ।
நமஸ்தே விக்⁴நராஜாய ப⁴க்தவிக்⁴நவிதா³ரண ।
அப⁴க்தேப்⁴யோ மஹாவிக்⁴நப்ரதா³ய து நமோ நம: ॥ 12॥
காஶ்யபாய பரேஶாய விநாயகாய டு⁴ண்ட⁴யே ।
லம்போ³த³ராய தே ஸர்வபோ⁴க³போ⁴க்த்ரே நமோ நம: ॥ 13॥
தீ³நாநாம் பதயே துப்⁴யம் தீ³நதீ³நாய தே நம: ।
தீ³நபாலகநாதா²ய ஹேரம்பா³ய நமோ நம: ॥ 14॥
பரேஶாய க³ணேஶாய பராத்பரதமாய தே ।
பராத்பராணாம் கர்த்ரே தே மஹோத³ராய வை நம: ॥ 15॥
அநாத³யே ச ஸர்வேஷாமாதி³மூர்தித⁴ராய ச ।
ஆதி³பூஜ்யாய ஸர்வேஷாமந்த:ஸ்தா²ய நமோ நம: ॥ 16॥
ஶிவபுத்ராய விஷ்ணோஶ்ச புத்ராய பரமாத்மநே ।
வரேண்யஸூநவே துப்⁴யம் ஶேஷபுத்ராய தே நம: ॥ 17॥
ஸர்வபூஜ்யாய ஜ்யேஷ்டா²ய ஜ்யேஷ்டா²நாம் ஜ்யேஷ்ட²மூர்தயே ।
ஜ்யேஷ்ட²ராஜதமாயைவ மாத்ரே பித்ரே நமோ நம: ॥ 18॥
ப்³ரஹ்மணாம் பதயே துப்⁴யம் ப்³ரஹ்மப்⁴யோ ப்³ரஹ்மதா³யிநே ।
ப்³ரஹ்மணாம் ப்³ரஹ்மரூபாயைகத³ந்தாய நமோ நம: ॥ 19॥
க³ஜாநநாய தே³வாயாஸுராய ஸமபா⁴விநே ।
யோகா³காராய யோகி³ப்⁴யோ யோக³தா³ய நமோ நம: ॥ 20॥
கிம் ஸ்தௌமி த்வாம் க³ணாதீ⁴ஶ ஶாந்தீநாம் ஶாந்திரூபிணம் ।
வேதா³த³ய: ஶிவாத்³யாஶ்ச யத்ர ஶாந்திம் ப்ரலேபி⁴ரே ॥ 21॥
அதஸ்த்வாம் ப்ரணமாம்யேவ ஸர்வேऽஶம் தேந விக்⁴நப ।
ஸந்துஷ்டோ ப⁴வ மே ப⁴க்த்யா ஸ்வல்பயா நாத² தே நம: ॥ 22॥
யதி³ த்வம் வரதோ³ மேऽஸி ததா³ மே புத்ர ஆத³ராத் ।
ப⁴வ ஸ்வாமிந் த³யாஸிந்தோ⁴ தேநாऽஹம் தாரிதா த்வயா ॥ 23॥

தி³திக்ரு’தா ஶ்ரீவிக்⁴நேஶஸ்துதி:

ஆஸுரீ ப்ரக்ரு’தி: ப்ரோக்தா வேதே³ஷு த்³விரதா³நந ।
ஸாऽஹம் கயா மஹாப⁴க்த்யா ப⁴ஜிஷ்யாமி நிரந்தரம் ॥ 24॥
த்வம் மே புத்ரோ யதா³ நாத² ப⁴விஷ்யஸி ஸுஸித்³தி⁴த:³ ।
தவ மாது: கத²ம் மாயாமயோ ப³ந்த: ⁴ கதா³சந ॥ 25॥
ப⁴க்திம் த்வச்சரணே டு⁴ண்டே⁴ தே³ஹி நித்யம் விஶேஷத: ।
ஆஸுரீம் ப³ந்த⁴ஹீநாம் மாம் குருஷ்வ த்வத்பத³ப்ரியாம் ॥ 26॥
ஏவமுக்த்வா க³ணாதீ⁴ஶம் நநாம த³க்ஷநந்தி³நீ ।
தி³திஸ்தாம் க³ணராஜஶ்ச ஜகா³த³ஹர்ஷஸம்யுத: ॥ 27॥
(ப²லஶ்ருதி:)
விக்⁴நேஶ உவாச ।
த்வயா க்ரு’தமித³ம் ஸ்தோத்ரம் மதீ³யம் மத்ப்ரியம் ப⁴வேத் ।
பட²தே ஶ‍்ரு’ண்வதே தே³வி ஸர்வஸித்³தி⁴ப்ரதா³யகம் ॥ 28॥
தவ புத்ரோ ப⁴விஷ்யாமி ஆஸுரீபா⁴வநாஶக: ।
த்வம் ப⁴ஜிஷ்யஸி மாம் நித்யம் ப⁴க்த்யா பா⁴வபராயணா ॥ 29॥
ஏவமுக்த்வாம்ऽதர்த³தே⁴ऽஸௌ விக்⁴நேஶோ ப்³ரஹ்மநாயக: ।
தி³தி:ஸ்வக்³ரு’ஹமாக³த்ய ப்ரணநாம பதிம் ஸ்வகம் ॥ 30॥

இதி தி³திக்ரு’தா ஶ்ரீவிக்⁴நேஶஸ்துதி:ஸம்பூர்ணா ॥
ஷோட³ஶஸ்தோத்ரம்
- ॥ முத்³க³லபுராணம் ஸப்தம: க²ண்ட:³ । அத்⁴யாய: 14 । 7.14 12-30॥
- .. mudgalapurANaM saptamaH khaNDaH . adhyAyaH 14 . 7.14 12-30..

